Repiblik Ayiti

Mesaj Akademi Kreyol Ayisyen

nan okazyon selebrasyon Jounen enténasyonal lang ak kilti Kreyol 2022

Depi premye semén mwa oktob la, Akademi Kreyol Ayisyen te lanse mwa lang ak
kilti kreyol 2022 a sou tém “Lang kreyol nan lasyans: wi nou ap vanse!”. Malerezman,
sitiyasyon sosyopolitik malouk peyi nou ap travese depi komansman mwa sektanm nan, pa
pemet nou egzekite komsadwa kalandriye aktivite nou te prevwa pou nou non selman
selebre ansanm lang nou ak kilti nou, men tou pou nou te selebre lavi yon gwo potorik
ekriven, kreyolis Emile Celestin Mégie, Togiram (16 oktob 1922 - 6 jiyé 2018). Mwa oktob
saatap bay Togiram 100 lane si li t ap viv toujou. Tem “Lang kreyol nan lasyans: wi nou
ap vanse!”, se tankou yon lanbi rasanbleman Akademi Kreyol Ayisyen konen pou li mande
tout moun ki ap travay nan domen lasyans pou yo pote kole nan yon konbit ki deja ap fe
chemen li nan peyi Ayiti ak nan peyi etranje. Konbit sa a, se jefo anpil etidyan, cheche nan
plizye domén konesans syantifik tanmen pou kore devlopman lang kreyol la, nan ogmante
kantite pwodiksyon syantifik ki disponib nan lang kreyol la, nan tout domén. Tém sila a se
yon fason tou pou Akademi an fe sonje zorey li an twonpét, je li louvri byen klere sou jefo
ki te fet e ki ap kontinye fet pou lang Kreyol nou an gen yon prezans pi vivan nan monn
syantifik la.

Jounen enténasyonal lang ak Kilti kreyol 2022 a, se yon okazyon Akademi Kreyol
Ayisyen vle pwofite pou li voye yon ochan byen merite pou diveés pesonalite ki kite travay
yo kom tras sou chemen an. Nou pa ka pa sonje travay yon fanm tankou kreyolis Suzanne
Combhaire Sylvain (pitit ekriven Georges Sylvain) ki te pibliye an 1936 yon liv syantifik sou
kreyol ki te parét sou tit « Le creole haitien: morphologie et syntaxe ».

Suzanne Combhaire Sylvain, yo konsidere kom premye lengwis fanm nan peyi Ayiti epi yonn
nan premye moun Ki reyalize yon travay syantifik sou kreyol ayisyen an, te we nesesite pou
defann lang kreyol la ak bon jan agiman syantifik solid nan yon epok kote kék moun t ap
klewonnen kreyol pa lang. Kijan pou nou fé pa sonje tou travay grandet tankou Pierre
Vernet, Yves Dejean, Dokté Ernst Mirville (ki te manm Akademi an), te fe an kreyol ak sou
kreyol pou anrichi literati syantifik lang lan. Nan menm kategori sa a, nou vle raple ekriven
Emile Celestin Mégie (Togiram) ki pibliye non selman woman nan lang kreyol la, men tou,
atravé enpotans travay li, nou gen tandans klase li nan panteyon pésonalite sa yo ki te
konprann kreyol se yon lang fet e founi ki pa gen okenn barye nan kélkeswa domen
konesans. Ak piblikasyon an 1975 woman « Lanmou pa gen baryé », Emile Celestin Mégie
pase kom yonn nan ekriven ayisyen ki bay lang kreyol ayisyen premye woman li. Kominote
a rekonet Togiram kom manm fondate Mouvman Kreyol Ayisyen / Sosyete Koukouy ;
fondaté revi mansyel « Gindol » (1971 - 1978) yo konsidere kom premye piblikasyon
peryodik lang kreyol ayisyen an. Li te manm ekip ki te travay pou mete nouvo otograf
kreyol la nan ane 1980. Nou dwe sonje tou e sitou Emile Celestin Mégie se te yon fouyapot
nan lang kreyol la, yon jeyan ki t ap fouye zo nan kalalou nan lang lan pou fe soti dives lyen
Ki egziste ant kreyol ayisyen an ak dives lang afriken. Se vre se mwa oktob 2022 a ki make
santene nesans Emile Celestin Mégie, men Akademi Kreyol Ayisyen ap rezéve tout res ane
a pou savalouwe grandet la.

Pou jounen 28 oktob 2022 a, Akademi kreyol plis di li ap make dat la olye li di selebrasyon
parapo ak sa Akademi an abitye fé nan monte gwo pwogram kote li reyalize plizyé aktivite,
tankou : seremoni lansman ofisyel, konferans-deba nan lekol ak iniveésite, entévansyon nan
radyo ak televizyon, piblikasyon atik nan jounal ekri kou jounal an liy, fomasyon sou
kominikasyon kreyol, espozisyon liv kreyol ak liv sou kreyol, manifestasyon sosyokiltirel

san bliye gwo seremoni ofisyel la. Jou sa a se konn okazyon pou otorite Leta diferan patne
AKA epi lot pésonalite nan monn kreyol la sou plan nasyonal ak enténasyonal vin fé
popilasyon an konnen tou sa yo ap regle pou lang kreyol nou an pran yon nivo siperye.
Konteks sosyopolitik la, nou raple li, te lakoz pi fo nan aktivite sa yo pa te posib pou ane
2022 a. Erezman mouvman kreyol la depase fwontye peyi Ayiti. Gras ak Teknoloji a, AKA
rete soude ak diferan patne li yo ki ap reyalize yon seri aktivite wodpot nan anpil peyi sou
late. Nou ka site Etazini ( Nouyok, Boston, Merilann, Miyami), Kanada (Monreyal), Chili,
Brezil, Kiba, Matinik, Dominik, Sentlisi, Gwadloup, Repiblik Moris, Sechél, Wodrig,
Kapve, Lafrans, Espay, etsetera. Aka voye gwo kout chapo solidarite ak felisitasyon pou
tout 0ganizasyon nan espas sa Yo ki kenbe drapo lang kreyol la byen wo. Nou rekonet fét la
ta pi bel si toutbon nou te gen posiblite yon fwa anko pou nou te dganize evénman ki pou
raple enpotans lang ki esprime istwa, koutim, tradisyon, kwayans, konesans nou, an gwo,
Kilti nou kom pep. Malgre tou, kreyol pa an defisi. Li rete kom pi gwo zouti pou popilasyon
an defann sa li rete kom valé, entegrite, diyite ak souverente. Li rete kom pi gwo zouti
popilasyon an sévi pou li denonse koripsyon, abi, enjistis, enpinite, ak tout kalite vyolasyon
dwa li kom pép. Lang kreyol la rete kom pi gwo patrimwan imateryel pep ayisyen an.

Se sa ki motive nou kom Akademisyen kreyol pou nou travay, pou nou leve eskanp figi
kreyol la nan peyi Ayiti kou aletranje, pou nou defann dwa lengwistik pep ayisyen tout kote
yo ye, sa vle di : dwa pou ayisyen jwenn edikasyon, fomasyon, enfomasyon ak tout kalite
sévis nan lang yo pale a, nan lang yo konprann nan lang kreyol, dwa pou kreyol la trete
kesyon lasyans.

Mezanmi ! nou p ap janm bouke raple Ayiti se pi gwo popilasyon kreyolofon nan monn lan.
Nou p ap janm bouke raple tou lyen istorik ak Kiltirel ki marande tout pép kreyolofon yo. Se
bon moman pou Akademi an salye tout kreyolis ak kominote kreyolofon nan peyi sa yo Ki
kontinye kenbe drapo kreyol la byen wo lakay yo. Akademi Kreyol Ayisyen pwomeét pou li
kontinye konsolide relasyon li ak anpil 10t kominote kreyolofon nan peyi etranje yo. Sa pral
pemet li reyalize yon ansanm entévansyon ak etid sou lang kreyol la. AKA akeyi ak anpil
chale lide lot peyi kreyolofon pou kreyasyon dives rezo espesyalis lang kreyol. : rezo
teminolog, rezo leksikograf, elatriye.

Nou rive foje yon lang ak yon Kilti ki reprezante jounen jodi a yon pilye fondamantal nan
egzistans ak idantite nou kom pép. Nou rive kenbe yon lang ak yon kilti ki rele nou chémet
chemeétres ki se temwayaj prezans zanset nou yo nan lavi nou chak jou Ki jou. Annou
kontinye pwogrese ! Yonn nan akademisyen kreyol yo, Michel Ange Hyppolite, renmen di :
«limit yon lang se limit moun Ki pale lang lan ». Kidonk, nou bezwen rekonet pwogré
lang kreyol nan keélkeswa domeén, se pwogre pou moun ki pale lang lan paske lang kreyol se
premye zouti Ayisyen gen nan men li pou li aprann ak konprann nan respe dwa lengwistik li.
Akademi Kreyol Ayisyen an ap kontinye travay pou li fose tout desizyon ki ale nan sans pou
lang kreyol vini lang de baz anséyman nan premye nivo aprantisaj yo vin tounen yon
reyalite. Kreye yon bon baz nan aprann nan lang kreyol la depi nan nivo klasik se ouvri plis
posibilite pou gwo chantye syantifik nan lang kreyol la ouvri zél li.

Pou fini, Akademi Kreyol Ayisyen bese chapo li byen ba pou salye depa chante
Michael Benjamin ki kite yon diskografi rich ak bél mizik ki fe one lang kreyol la. Pami beél
mizik sa yo, nou jwenn moso « Ayiti se » atis la te entéprete avék anpil emosyon nan
okazyon enstalasyon istorik premye manm Akademi Kreyol Ayisyen yo jou 4 desanm 2014
la.

Depi 1983, toupatou nan monn lan, pép kreyolofon yo ap selebre lang yo ak kilti yo !
Ane 2022 a fe egzakteman 39 lane depi bel selebrasyon sa a ap tire fedatifis, limen bouji,
voye fle pou selebre sa nou ye ! Nan okazyon an, Akademi Kreyol Ayisyen ap swete tout

Avyisyen, tout kreyolofon sou late, yon bon Jounen lang ak Kilti kreyol 2022 !

